
TAKOMILLASHTIRISHDA 
ANDERRAYTING XIZMATINING 

O‘RNI

Qarshiyev Daniyar Eshpulatovich
Iqtisodiyot fanlari falsafa doktori (PhD), ISFT Instituti katta o‘qituvchisi

Annotatsiya: Ushbu maqolada O‘zbekistonda va rivojlangan mamlakatlarda sug‘urta anderraytingini sug‘urta faoliyatidagi 
o‘rni tahlil qilingan. Sug‘urtada anderrayting xizmatini o‘rni va uni takomillashtirish zarurligi asoslangan. Sug‘urta kom-
paniyalarini moliyaviy barqarorlik omillari ichida sug‘urta anderrayting xizmatini muhumligi o‘rganilgan.

Kalit so‘zlar: sug‘urta faoliyati, sug‘urta kompaniyasi, sug‘urta anderraytingi, sug‘urtada anderrayting funksiyalari,ander-
rayter vazifalari, anderrayter huquqi.
Abstract: This article analyzes the role of underwriting in the insurance activities of Uzbekistan and developed countries. 
The role of underwriting services in insurance and the need for its improvement are substantiated. Among the factors of 
financial	stability	of	insurance	companies,	the	importance	of	insurance	underwriting	services	has	been	studied.

Key words: insurance activity, insurance company, insurance underwriting, underwriting functions in insurance, responsi-
bilities of the underwriter, rights of the underwriter.
Аннотация:	В	данной	статье	анализируется	роль	андеррайтинга	в	страховой	деятельности	Узбекистана	и	раз-
витых	стран.	Обоснована	роль	андеррайтинговой	услуги	в	страховании	и	необходимость	ее	совершенствования.	
Среди	факторов	финансовой	устойчивости	страховых	компаний	изучено	значение	страховой	андеррайтинговой	
услуги.

Ключевые	 слова:	 страховая	 деятельность,	 страховая	 компания,	 страховое	 андеррайтинг,	 андеррайтинговые	
функции	в	страховании,	обязанности	андеррайтера,	права	андеррайтера.

K I R I S H
Mamlakat iqtisodiyotini rivojlanishida sug‘urta sohasining ahamiyati muhim o‘rin tutadi. Sug‘urta faoliyatini 

rivojlanishi sababli jismoniy va yuridik shaxslar turli xavf-xatarlar ortidan keladigan zararlardan qisman yoki to‘liq 
himoyalanishi orqali ularning farovonlik darajasi oshadi. Sug‘urta sohasini rivojlanishida ko‘pgina xizmatlarni 
ham takomillashtirish zaruriyati mavjud. Sug‘urta faoliyatini amalga oshirishda risklar bilan mukammal ish-
lash ya’ni ularni boshqarish bilan bog‘liq xizmatni o‘rni mavjud bo‘lib dunyo amaliyotida ushbu xizmat sug‘urta 
anderrayting xizmati deb ataladi. Sug‘urta anderrayterlari sug‘urtaga qabul qilinayotgan javobgarlikni sug‘urta 
tashkilotini aktivlariga mosligini tahlil qiluvchi va riskni sug‘urtaga qabul qiluvchi professional mutaxassislar 
hisoblanadi. Rivojlangan mamlakatlar tajribasiga e’tibor qaratsak ularda sug‘urta sohasi mamlakat iqtisodi-
yoti uchun salmoqli hissa qo‘shmoqda. AQSH Yaponiya va Germaniya kabi mamlakatlarda sug‘urta sohasi 
takomillashuvida anderrayting xizmatining o‘rni beqiyos. U mamlakatlarda sug‘urta anderrayterlari zamonaviy 
axborot texnologiyalarini hamda sun’iy intellektni qo‘llagan holda jozibador sug‘urta xizmatlarini shakllantirib 
yirik miqdordagi sug‘urta mukofotlarini yig‘ish imkoniyatiga ega bo‘lmoqda. Ayniqsa Xitoyda mamlakat iqtisodi-
yotining rivojlanishi va xalqining moddiy ahvolining yaxshilanishida hamda aholining daromadlarini oshishida 
sug‘urta anderrayterlarining ijobiy ta’siri keng.

M A V Z U G A  O I D  A D A B I Y O T L A R  T A H L I L I
Sug‘urta sohasida anderrayting xizmatini tashkil etish va uning mohiyatini kengaytirish, sug‘urta anderray-

terlari uchun belgilangan meyorlarni belgilash, sug‘urtada anderrayting siyosatini amalga oshirish, anderray-
ting strategiyasi kabi muammolarni nazariy va amaliy jarayonlarni o‘rganish bo‘yicha K.G.Voliy, S.A.Osenko, 
O.N.Kozlov,	V.V.Shaxov,	S.L.Yefimov,	A.Siganov,	N.S.Yaroshenko	 va	boshqalar	 tomonidan	 ilmiy	 tadqiqotlar	
olib borilgan bo‘lib biz bu boradagi ilmiy ishlarni tahlil qildik.

T A H L I L  V A  N A T I J A L A R
Sug‘urta faoliyati sug‘urtalanuvchi va sug‘urtalovchi o‘rtasidagi oldi sotdi jarayonida hosil bo‘ladigan 

muno sabatlar majmuidir. Dastlabki sug‘urta bozorida ishtirokchilar zamonaviy sug‘urta bozoriga nisbatan kam 
bo‘lgan. Zamonning shiddat bilan rivojlanishi oqibatida insoniyat taraqqiyotiga mos holda sug‘urta sohasi ham 
rivojlanib bormoqda. Zamonaviy sug‘urta bozori va o‘tgan davrlardagi sug‘urta bozori o‘rtasida anchagina 
tafovut mavjud. Zamonaviy sug‘urta bozori ishtirokchilari va ularning vazifalari jamiyatdagi global murakkab 
xavf-xatarlarga moslashgan holatda kengayib bormoqda. Sug‘urta bozori pul munosabatlarini o‘zida aks etti-
radi. Sug‘urta bozoridagi talab insoniyat yashash tarzini rivojiga moslashadi. Bundan yuz yil oldingi sug‘urta 
mahsulotlari bilan hozirgi sug‘urta mahsulotlari o‘rtasida kattagina farq mavjud bo‘lib kishilik jamiyati taraqqiy 
topgan sari xavf-xatarlarning turi ham ko‘paymoqda ham murakkablashmoqda.Ushbu xavf-xatarlaga to‘g‘ri 
baxo berish va ularni to‘g‘ri boshqarish sug‘urta anderrayterlaridan katta bilim va mahoratni talab qiladi.

Sug‘urta sohasida anderrayting xizmatini tashkil etilishiga dastlabki xarakat asosan Yevropa mamlakat-
larida 17-18 asrlardan boshlanadi. Angliya poytaxti Londonda 1680-yili Yedvard Lloyd ismli shaxs “Lloyd kofe 
uyi”	 “Lloyd’s	Coffee	House”	ni	 tashkil	 etadi,	 o‘sha	vaqtlarda	bunaqa	qahvaxonalarda	mulkdorlar,	 savdogar
 lar, kema egalari hamda turli xil insonlar yig‘ilishib asosiy yangilik va muammolarni tahlil qilishgan, ayniqsa 
intellektual munozaralarni o‘tkazishgan. Yedvard Lloyd o‘z qahvaxonasida faoliyat olib borish bilan birgalikda, 
Angliyalik tadbirkorlarni mulkdorlarni savdogarlarni asosiy muammolaridan biri bo‘lgan turli xavf xatarlar ortidan 
ularga kelayotgan mulkiy yo‘qotishlarni oldini olish bo‘yicha himoyalash mexanizmini yaratish bo‘yicha xulosaga 
ega	bo‘la	boshlaydi.	1691yilga	kelib	Yedvard	Lloydning	“Lloyd's	Coffee	House”	qahvaxonasi	eng	so‘nggi	yuk	
tashish yangiliklarini taraqatish hamda dengiz xizmati bo‘yicha auksion narxlarini e’lon qiluvchi markaz sifatida 
mashxur bo‘ladi. Aynan o‘sha davrda banklar yuk tashish bo‘yicha mavjud xatarlarni ortidan keladigan mulkiy 
yo‘qotishlarni o‘z zimmalariga olish evaziga yuk egalaridan mukofot olish amaliyotini tashkil eta boshlashadi. 
Sug‘urtaga qabul qilinayotgan xavf-xatar to‘g‘risidagi kompleks ma’lumotlardan xulosa chiqarib sug‘urta tashki-
lotining aktivlariga mos keluvchi xavf-xatarlarni sug‘urtaga qabul qilish bo‘yicha qaror chiqarish sug‘urta ander-
rayting tizimining bosh vazifasi hisoblanadi.

Yedvard	Lloydning	“Lloyd's	Coffee	House”	qahvaxonasi	zamonaviy	sug‘urta	xizmatini	 tashkil	etilgan	 joy	
sifatida mashxurlashgan. Bankirlar tashilishi kerak bo‘lgan yuk va uning etib borishi lozim bo‘lgan manzili 
hamda ushbu yukni tashuvchi kema va ushbu vaqtdagi ob-havo haqidagi ma’lumotlar haqidagi e’lon taxtasiga 
xatarlar bo‘yicha javobgar ekanligini bildirib o‘z nomini yozadilar. Ushbu amaliyot anderrayting xizmati deb nom-
lanadi. Dastlabki sug‘urta anderraytingi – jismoniy shaxs yoki tashkilot ma’lum haq evaziga moliyaviy yo‘qo-
tishni qoplash majburiyatini oldigan jarayonni bildirgan. Vaqt o‘tishi bilan davr talabidan kelib chiqib sug‘urtada 
anderrayting xizmati tushunchasi sifatida sug‘urta kompaniyasiga risklarni qabul qiluvchi professional mutaxas-
 sis faoliyati tushinila boshlandi.

Sug‘urta faoliyatida anderrayting xizmati orqali xavf-xatar o‘rganilib sug‘urtaga qabul qilinadi. Ushbu jara-
yonni chuqur tahlillar va asosli xulosalarga tayangan holda amalga oshirilish talab etiladi. Sug‘urta kompaniyasi 
etarli darajada xavf-xatarni boshqarish amaliyotiga ega bo‘lmasa moliyaviy barqarorligiga putur etishi mumkin. 
Sug‘urta tashkilotidagi mavjud aktivlardan kelib chiqib shunga mos bo‘lgan hajmdagi javobgarlikni sug‘urtaga 
qabul qilish bo‘yicha qarorni sug‘urta anderrayterlari amalga oshirish kerak. Agarda aktivlarga nisbatan javob-
garlik	oshib	ketsa	yoki	sug‘urta	klassifikatori	bo‘yicha	sug‘urta	portfeli	muvozanati	shakllantirilmasa	sug‘urta	
tashkiloti bankrotlik holatiga tushishi mumkin.

Zamonaviy sug‘urta faoliyatida sug‘urta anderrayterlari sug‘urtaga qabul qilinayotgan xavf-xatarni baholash 
va uning barcha jixatlarini ilmiy amaliy yondashuv orqali ko‘rib chiqish hamda xavf-xatarni qabul qilish bo‘yicha 
qaror qabul qiladi. Sug‘urta anderrayterlari hayot sug‘urtasi tarmog‘idagi va umumiy sug‘urta tarmog‘idagi barcha 
sug‘urta turlaridagi xavf-xatarlarni qabul qilishda ishtirok etadi. Sug‘urta anderrayterlari tibbiy sug‘urtaga xavf-
xatarni qabul qilishda o‘ziga xos tajribaga ega bo‘lishlari shart. Shuningdek mulkiy va javobgarlik sug‘urtalarida 
ham xavf-xatar bo‘yicha mukammal amaliy bilimga va tajribaga ega bo‘lishlari kerak. Sug‘urta anderrayter-
lari sug‘urtaning barcha tarmoqlarida sug‘urta polisiga ehtiyoji mavjud bo‘lgan potensial sug‘urtalanuvchilarda 
yuzaga keladigan xavfni baholaydilar. Sug‘urta anderrayterlarining asosiy maqsadi sug‘urta shartnomasining 
sug‘urtalovchi uchun foydali ekanligini aniqlashdan iborat. Sug‘urta anderrayterlari sug‘urtalanuvchiga tegishli 
bo‘lgan sug‘urta stavkasini aniqlaydi hamda sug‘urtalanuvchiga franshiza qo‘llash amaliyotini bajaradi.

Sug‘urta anderrayterlari sug‘urta risklari haqida keng bilimga ega bo‘lgan, jismoniy va yuridik shaxslarga 
qanday sharoitlarda sug‘urta qoplamasini taqdim etish to‘g‘risida qaror qabul qiluvchi professionallardir.

Sug‘urtada anderraytingning asosiy funksiyalari quydagicha:
■ Xavf-xatarni baholash funksiyasi.
■ Sug‘urta portfelini shakllantirish va muvozanatini saqlash funksiyasi.
■ Sug‘urta shartlarini aniqlashtirish funksiyasi.
■ Sug‘urta stavkalarini ma’qul shartlarda qabul qilish funksiyasi.

ko‘zda tutilgan xavf-xatar kompleks baholanadi. Sug‘urta xodisasi ro‘y berganda mumkin bo‘lgan eng katta 
zarar, zararning sodir bo‘lish ehtimolligi, sodir bo‘lishi mumkin bo‘lgan zararni matematik kutilishi kabi omillar 
xavf-xatarni baxolashning muhim shartlari hisoblanadi. Anderrayting xizmati orqali xavf-xatar sodir bo‘lishiga 
ta’sir qiluvchi omillar barcha sug‘urta turlari bo‘yicha belgilangan normalar doirasida sifatli va chuqur tahlil 
etili shi shart. Masalan mol-mulk sug‘urtasida yong‘in xavfsizligi tizimining sifati, qo‘riqlash signallarini mavjud-
ligi va sifatli ishlashi, javobgarlik sug‘urtasida mutaxassislarni vrachlar, notariuslar, transport va avia transport 
boshqaruvchilarining tayyorgarlik darajasi va tajribasi ko‘rsatkichlari o‘rganilib xavf-xatar qabul qilinishida bu 
omillar hisobga olinadi. Sug‘urtada anderrayting xizmati orqali xavf-xatar baxolanayotganda xavf-xatarning 
barcha parametrlari kompleks chuqur va sifatli o‘rganilishi kerak. Sug‘urtada anderrayting xizmatini sifati ander-
rayterning bilimi, tajribasi va ko‘nikmalariga bevosita bog‘liq hisoblanadi shuning uchun anderrayterlar soha-
larga mos ravishda shakllantirilishi kerak.

O‘zbekiston sug‘urta bozorida faoliyat ko‘rsatayotgan sug‘urta tashkilotlari tomonidan sug‘urta xizmat-
larini tashkil etishda sug‘urta anderrayting xizmatidan foydalanish amaliyoti yo‘lga qo‘yilgan. Sug‘urta kom-
paniyalarida asosan 2016–2023-yillar oralig‘ida sug‘urta anderrayterlari faoliyatidan keng foydalanilmoqda. 
“O‘zbekinvest” eksport-import aksiyadorlik jamiyati sug‘urta kompaniyasi faoliyatida sug‘urta anderrayterlari-
ning tutgan o‘rni yuqori hisoblanadi.

1-diagramma: O‘zbekinvest AJ sug‘urta kompaniyasida anderrayterlar soni1

Diagramma ma’lumotlariga ko‘ra “O‘zbekinvest” eksport-import aksiyadorlik jamiyati sug‘urta kompani-
yasida sug‘urta anderrayterlar soni so‘nggi o‘n yillikda qariyib bir barobarga oshgan ya’ni 2013-yilda jami 
sug‘urta anderrayterlari soni 131 tani tashkil etib kompaniyadagi jami xodimlarning 35 foizini tashkil etgan. 
2014 va 2015-yillarda sug‘urta anderrayterlar soni 30 taga oshgan. 2022 va 2023-yillarda kompaniyadagi 
sug‘urta anderrayterlari soni 254 tani tashkil etib jami xodimlar soniga nisbatan 46 foizni tashkil etgan. Sug‘urta 
anderrayterlari soni kompaniyani boshqa xodimlariga nisbati oshayotganligi ushbu kompaniyada sanderrayting 
xizmatidan keng miqyosda samarali foydalanilayotganligidan dalolat beradi.

X U L O S A  V A  T A K L I F L A R
Sug‘urta faoliyatida anderrayting xizmatining asosiy vazifalaridan biri daromadli sug‘urta portfelini 

muvozanatli boshqarish hisoblanib, sug‘urta portfeli sug‘urta kompaniyasi tomonidan faoliyati doirasidagi 
sug‘urta klasslari bo‘yicha olingan umumiy javobgarlikdir. Sug‘urta portfeli muvozanati deganda sug‘urta kom-
paniyasi aktivlari va ustav jamg‘armasi doirasida qabul qilingan javobgarlikni sug‘urta xodisasi yuz berish ehti-
molligidan kelib chiqib sug‘urta klasslari bo‘yicha uzuluksiz qabul qilish jarayonidir. Sug‘urta anderrayteri qaysi 
sug‘urta turi yoki klassi bo‘yicha javobgarlikni kamaytirish yoki ko‘paytirish haqidagi qarorni qabul qilishi hamda 

1 “O‘zbekinvest” eksport-import aksiyadorlik jamiyati sug‘urta kompaniyasi ma’lumotlari asosida tayyorlandi.

sug‘urta vositachilariga beriladigan mukofotlarni belgilab berish orqali sug‘urta tashkiloti faoliyatini amalga oshi-
rilishiga xizmat qiluvchi subyekt hisoblanib uning qarori sug‘urta tashkilotining moliyaviy barqarorligiga ta’sir 
etadi. O‘rganishlar shuni ko‘rsatadiki, O‘zbekiston sug‘urta bozorini takomillashtirishda sug‘urta anderrayterlari 
sonini mumkin qadar oshirib borish zarur.

Xorijiy davlatlar tajribasidan kelib chiqsak sug‘urta anderrayterlari faoliyatini huquqiy asosini kengaytirish 
hayot sug‘urta tarmog‘ida sug‘urta anderrayterlari faoliyatini yanada oshirish orqali ushbu sug‘urta tarmog‘ini 
takomillashtirish zarur. Bugun dunyodagi yalpi yig‘ilayotgan sug‘urta mukofotlarini qariyib 12 foizini yig‘ayotgan 
Xitoy sug‘urta bozorida aynan sug‘urta anderrayterlari faoliyati kengaymoqda. Xitoy sug‘urta bozori asosan JST 
ga a’zo bo‘lingan 2001-yildan so‘ng tezroq rivojlana boshlaganligi hamda qisman transmilliy sug‘urta kompani-
yalarni ichki sug‘urta bozoriga bosqichma - bosqich kirib kelishi bo‘yicha imkoniyatlar yaratilganligi tajribasidan 
kelib chiqib O‘zbekiston sug‘urta bozoriga ham qisman transmilliy sug‘urta kompaniyalarini kirib kelishiga 
imkoniyat	yaratilishi	milliy	sug‘urta	kompaniyalarini	ba’zi	tomondan,	ayniqsa	sug‘urtalanuvchilarni	naflantirish	
bo‘yicha tizimli faoliyatini kengayishiga sabab bo‘ladi, shuningdek sug‘urta anderrayterlari faoliyatiga sun’iy 
intellektdan foydalangan holda anderrayting xizmatlarini tashkil etish kerak.

Sug‘urta kompaniyalarida anderraytingni eng katta vazifasi sug‘urta xavf-xatarlarini baholashdan iborat 
bo‘lishi bo‘lishi kerak, ushbu vazifani anderrayter zimmasiga qonuniy yuklash va sug‘urta hodisalarini chuqur 
tahlil qilish hamda ekspertizani xulosalarini hisobga olish zarur jarayon hisoblanadi. Agar anderrayterni xulosa 
qoniqtirmasa qaytadan ekspertiza belgilash huquqini berish kompaniyaga katta foyda keltiradi deb hisoblaymiz.

